
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

_____________ 2018 թվականի N _____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N350-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 1-ին հոդվածի 2-րդ մասը, 34-րդ հոդվածի 1-ին և Հայաստանի Հանրապետության հարկային օրենսգրքի 181-րդ հոդվածի 2-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մարտի 31-ի «Հա​յաս​տանի Հանրապետությունում ոչ ընդհանուր օգտագործման տրանսպորտային մի​ջոց​ների պարտադիր տեխնիկական զննության անցկացման և պարտադիր տեխ​նի​կա​կան զննութ​յան փաստաթղթին (կտրոնին) ներկայացվող պահանջները և շրջանառության կարգը հաս​տատելու մասին» N350-Ն որոշման N1 հավելվածում կատարել հետևյալ փոփո​խութ​յուն​ները՝

1) 15-րդ կետի 1-ին ենթակետը շարադրել հետևյալ խմբագրությամբ.
1) Հայաստանի Հանրապետության հարկային օրենսգրքով սահմանված կարգով հաշվարկված բնապահպանական հարկը.

ա. առաջին տեխնիկական զննություն անցնելու դեպքում վճարվում է մինչև առաջին  տեխնիկական զննությունը, իսկ տարեկան տեխնիկական զննություն անցնելու դեպքում` մինչև տարեկան տեխնիկական զննությունը,

բ. երկու հարկային տարվա ընթացքում մեկ տեխնիկական զննություն անցնելու դեպքում` բնապահպանական հարկի տարեկան գումարի կրկնապատիկի չափով վճարվում է մինչև յուրաքանչյուր տեխնիկական զննությունը.»,

2) 15.1-րդ կետում «բնապահպանական վճարի» բառերը փոխարինել «բնա​պահ​պա​նա​կան հարկի» բա​ռե​րով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվա​​նից: 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N350-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.  Իրավական ակտի ընդունման անհրաժեշտությունը

Նախագծի ընդունման անհրաժեշտությունը պայմանավորված է ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրա​պե​տության հարկային օրենսգրքի 181-րդ հոդվածի 2-րդ մասով:
2. Ընթացիկ իրավիճակը և խնդիրները 

Հայաստանի Հանրապետության կառավարության 31.03.2011թ. N350-Ն որոշմամբ սահմանված է Հայաստանի Հանրապետությունում ոչ ընդհանուր օգտագործման տրանսպորտային միջոցների պարտադիր տեխնիկական զննության անցկացման կարգը: Նշված կարգի համաձայն՝ տրանսպորտային միջոցը տեխնիկական զննության ներ​կա​յաց​նելիս պետք է ամբողջապես վճարված լինեն տրանսպորտային միջոցների գույ​քա​հարկի և բնապահպանական վճարի պարտավորությունները: Բնապահպանական և բնօգտագործման վճարների մասին ՀՀ օրենքով մինչև 01.01.2018թ. սահմանված բնապահպանական վճարը 01.01.2018թ.-ից ՀՀ հարկային օրենսգրքով սահմանվել է որպես արտանետման շարժական աղբյուրներից մթնո​լոր​տային օդ վնասակար նյութերի արտանետման համար բնա​պահ​պա​նական հարկ:
Մինչև Օրենսգրքի ուժի մեջ մտնելը գործող վերոհիշյալ կարգն անհրաժեշտ է համապատասխանեցնել Օրենսգրքի նշված պահանջներին:

3. Տվյալ բնագավառում իրականացվող քաղաքականությունը

ՀՀ հարկային օրենսգրքի 181-րդ հոդվածի 2-րդ մասին համապատասխան՝  բնապահպանական հարկի գումարների վճարումները պետք է կատարվեն մինչև տրանս​պոր​տային միջոցների տարեկան տեխնիկական զննությունը, իսկ տարեկան տեխ​նի​կա​կան զննության փոխարեն օրենքով սահմանված տեխնիկական զննության այլ պար​բե​րա​կա​նութ​յուն սահմանված լինելու դեպքում՝ հարկային տարվա ընթացքում երկու տեխ​նի​կական զննություն անցնելու դեպքում` բնա​​պահպանական հարկի տարեկան գումարը վճարվում է մինչև հարկային տարվա երկրորդ տեխնիկական զննությունը, իսկ երկու հար​կային տարվա ընթացքում մեկ տեխնիկական զննություն անցնելու դեպ​քում` բնա​պահպանական հարկի տարեկան գումարի կրկնա​պա​տիկի չափով բնապահ​պա​​​նական հարկը վճարվում է մինչև յուրաքանչյուր տեխ​​​​նի​կական զննությունը:
4. Կարգավորման նպատակը և բնույթը

Նախագծի նպատակն է Հայաստանի Հանրապետության կառավարության 31.03.2011թ. N350-Ն որոշմամբ տրանսպորտային միջոցների տարեկան տեխնիկական զննություն իրականացնելիս Օրենսգրքի պահանջներին համապատասխան սահմանել բնա​պահպանական հարկի վճարման համապատասխան ընթա​ցակարգ: 

5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:

6. Ակնկալվող արդյունքը
Նախագծի ընդունման արդյունքում Հայաստանի Հանրապետության կառա​վա​րութ​յան 31.03.2011թ. N350-Ն որոշումը կհամապատասխանեցվի Օրենսգրքի պա​հանջ​ներին:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N350-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2011 թվականի մարտի 31-ի N350-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N350-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2011 թվականի մարտի 31-ի N350-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N350-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ արդարադատության նախարարություն
07.12.2018թ.

N01/14/629928-18
	Որոշման նախագծի (այսուհետ՝ նախագիծ) նախաբանում անհրաժեշտ է հղում կատարել Հայաստանի Հանրապետության հարկային օրենսգրքի համապատասխան հոդվածներին՝ նկատի ունենալով նախագծին կից ներկայացված հիմնավորումը և «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջները:
Նախագծի 1-ին կետի 2-րդ ենթակետի բ. պարբերությունում ««1) Հայաստանի Հանրապետության հարկային օրենսգրքով» բառերն անհրաժեշտ է փոխարինել ««1.1) Հայաստանի Հանրապետության հարկային օրենսգրքով» բառերով:
	Ընդունվել է
	Նախագծի 1-ին կետի 2-րդ ենթակետում ««1) Հայաստանի Հանրապետության հարկային օրենսգրքով» բառերն փոխարինվել են ««1.1) Հայաստանի Հանրապետության հարկային օրենսգրքով» բառերով:

	2.
	ՀՀ տրանսպորտի, կապի և տեղեկատվական    տեխնոլոգիաների նախարարություն

08.11.2018թ. 
N01/10.2/18006-18
	    «Ճանապարհային երթևեկության անվտանգության ապահովման մասին» Հայաստանի Հանրապետության օրենքի /այսուհետ՝ Օրենք/ 15-րդ հոդվածի 3-րդ մասի գ) կետի համաձայն՝ տրանսպորտային միջոցի երկրորդ և հետագա տեխնիկական զննությունները կատարվում են հետևյալ պարբերականությամբ՝  տրանսպորտային միջոցները, այդ թվում` մեկ մարդատար տաքսի-ավտոմոբիլով ուղևորափոխադրումներ իրականացնող ֆիզիկական անձանց և անհատ ձեռնարկատերերին պատկանող մարդատար-տաքսի ավտոմոբիլները, դրանց թողարկման տարվան հաջորդող հինգերորդ տարվանից սկսած, իսկ ինքնաշեն կամ թողարկման տարին չճշտված տրանսպորտային միջոցները (բացի սույն մասի «ա» կետում նշված տրանսպորտային միջոցներից)` յուրաքանչյուր տարին մեկ անգամ, հետևաբար առաջարկում եմ Նախագծի 2-րդ կետը վերախմբագրել՝ հաշվի առնելով այն հանգամանքը, որ ճանապարհային հարկը  վճարվում է Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար, միաժամանակ Օրենքով նախատեսված  չէ բեռնատար ավտոտրանսպորտային միջոցների դեպքում  հարկային տարվա ընթացքում երկրորդ տեխնիկական զննությունը:
	Ընդունվել է
	Նախագծով որոշման 15-րդ կետի 1-ին և նույն կետը լրացնող 1.1-ին ենթակետերի առաջարկվող խմբագրությունը վերախմբագրվել է:

	3.
	ՀՀ ֆինանսների նախարարություն

13.11.2018թ.

N01/14-2/20668-18
	Առաջարկություններ և դիտողություններ չկան:

	4.
	ՀՀ տնտեսական զարգացման և ներդրումների նախարարություն

13.11.2018թ.

N01/09.3/9277-18
	Առաջարկություններ և դիտողություններ չկան:

	5.
	ՀՀ բնապահպանության  նախարարություն

13.11.2018թ.

N1/01.2/12488-18
	Առաջարկություններ և դիտողություններ չկան:

	6.
	ՀՀ ԿԱ ՀՀ ոստիկանություն

13.11.2018թ.

N01.6/24/513315-18
	Առաջարկություններ և դիտողություններ չկան:

